
            FILIPINAS
    INSTITUTE OF
           TRANSLATION, INC.


22 Mayo 2011
________________________
________________________

________________________
Mahal na Dr./Prop./G./Bb.____________________:
Malugod po namin kayong iniimbitahan sampu ng inyong kaguruan na dumalo sa kumperensiyang Ambagan 2011: Pambansang Kumperensiya sa Paglikom ng mga Salita Mula sa Iba’t ibang Wika sa Filipinas na itinataguyod ng Filipinas Institute of Translation (FIT), sa pakikipagtulungan sa Unibersidad ng Pilipinas Diliman, DepEd, at CHED. Gaganapin ito sa 14-16 Setyembre 2011, 8:00 nu-5:00 nh, sa Pulungang Claro M. Recto, Bulwagang Rizal, Kolehiyo ng Arte at Literatura, Unibersidad ng Pilipinas, Diliman.

Ang proyektong Ambagan ay proyekto ng FIT na ginaganap kada dalawang taon at ito ay kumikilala sa probisyong pangwika ng Konstitusyong 1987, Artikulo VIV, Seksiyon 6 na: “Ang wikang pambansa ng Pilipinas ay Filipino. Samantalang nalilinang, ito ay dapat payabungin at pagyamanin pa salig sa umiiral na mga wika ng Pilipinas at sa iba pang mga wika.” Batay rito, nagpapanukala ang Ambagan ng isang estratehiya sa pagpapayaman ng wikang Filipino--ang paghalaw mula sa kaban ng bokabularyo ng iba’t ibang wika sa Filipinas upang ilahok sa korpus ng wikang pambansa. Sa unang taon ng Ambagan noong 2009, tinampok ang mga wikang Bikol, Sebwano, Hiligaynon, Ilokano, Ifugao, Kinaray-a, Magindanaw, Maranao, Kapampangan, Pangasinan, Tagalog-Binangonan, Tausug, at Waray. Ngayong darating na Ambagan 2011, itatampok naman ang mga wikang Tagalog-Laguna, Tagalog-Batangas, Kankana-ey, Aklanon, Mandaya, Higaonon, at Mansaka. At uuliting itampok ang mga wikang Bikol, Ilokano, Sebwano, Hiligaynon, at Kinaray-a.

Sa kumperensiya, ilalahad ng mga inimbitahang tagapagsalita ang kanilang saliksik tungkol sa mga salita mula sa kanilang wika na may natatanging kahulugan sa kultura at kasaysayan ng grupong etnolingguwistiko na kanilang kinabibilangan na marapat maging bahagi ng korpus ng wikang Filipino. Sa pamamagitan po nito, naniniwala kaming mabibigyan ng modelo ang mga gumagamit ng iba’t ibang wika sa Filipinas upang sila mismo ay mag-ambag din sa pagpapaunlad ng wikang pambansa. At kayo rin po, bilang kinatawan ng iba’t ibang wika sa Filipinas ay hinihikayat naming maging aktibong kabahagi sa gawain at mithiing ito. 

Lakip po nito ang tentatibong programa at ang reply slip na ibabalik ninyo sa amin para sa inyong kumpirmasyon. Ipadala po ito bago mag-Setyembre 2, 2011.

Bayarin sa Rehistrasyon (non-refundable): P 3000.00 (para sa kit, pagkain sa tanghalian at meryenda, sertipiko, ID, at handout). Ang sinumang makapagbabayad sa/bago mag-Agosto 12, 2011 ay makatatanggap ng 10% deskuwento (P2,700 na lamang ang babayaran). 
Para sa nangangailangan ng akomodasyon, magpareserba sa mga tirahang/hotel na makikita sa lakip na listahan ng akomodasyon sa loob ng UP Campus.

Para sa mga detalye, maaari po kayong makipag-ugnay kay Bb. Eilene Narvaez sa telefax blg. (02) 924-4747. Maaari ding mag-email sa ambagan2011@yahoo.com at filipinas.translation@gmail.com. 

Inaasahan po namin ang inyong aktibong pakikiisa sa proyektong ito. Maraming Salamat po.

Sumasainyo,

DR. MICHAEL M. COROZA
Direktor ng Kumperensiya

